
Kesyon Sou Sante ak Sekirite
Teknoloji Eskanè Pou Deteksyon Zam

Èske li san danje pou pase nan ekipman eskanè sekirite a?

Sistèm sa a te sibi tès sekirite epi li satisfè tout sètifikasyon sekirite gouvènman yo mande yo, tankou Komisyon 
Federal Kominikasyon (Federal Communications Commission, FCC), Administrasyon Sekirite ak Sante nan 
Travay (Occupational Safety and Health Administration, OSHA), Lwa Ameriken sou Andikap ak Restriksyon sou 
Itilizasyon Sibstans Danjere nan Ekipman Elektrik.

Èske li san danje pou moun ki gen aparèy medikal enplante oswa pòtatif yo?

An akò avèk rekòmandasyon Administrasyon Manje ak Medikaman Etazini (Food and Drug Administration, 
FDA) konsènan sistèm anti-vòl la (detektè EAS) ak pòtay detektè metal yo, li rekòmande pou vizitè ak operatè 
sistèm nan ki gen yon aparèy medikal enplante oswa pòtatif konsilte fabrikan aparèy yo a oswa doktè yo pou 
jwenn enfòmasyon ki gen rapò ak pwòp aparèy espesifik yo. Nou rekòmande yon lòt metòd deteksyon pou 
nenpòt moun ki gen enkyetid konsènan sekirite.

Èske li san danje pou moun ki ansent?

Teknoloji a itilize ond radyo ki gen frekans ki ba anpil (Extremely Low Frequency, ELF) – yon mòd deteksyon ki 
pa iyonizan – konfòm ak Estanda Enstiti Enjenyè Elektrik ak Elektwonik (Institute of Electrical and Electronics 
Engineers, IEEE) C95.1-2019 sou Nivo Sekirite konsènan chan elektwomayetik (Electromagnetic Fields, EMF), 
ki bay direktiv pou piblik la an jeneral itilize li san danje, ki gen ladan moun ansent ak pitit yo ki poko fèt. IEEE se 
yon òganizasyon referans nan devlopman estanda endistriyèl.

Èske sistèm sa yo san danje pou ekspozisyon pwolonje (egzanp, pou operatè 
sistèm yo)?

Sistèm nan itilize ond radyo ki gen frekans ki ba anpil (ELF). Ond ELF yo konfòm ak Estanda IEEE C95.1-2019 sou 
Nivo Sekirite konsènan EMF, ki bay direktiv pou piblik la an jeneral itilize li san danje, ki aplike pou ekspozisyon 
regilyè, pwofesyonèl ak okazyonèl, ansanm ak rekòmandasyon 2010 Komisyon Entènasyonal sou Pwoteksyon 
kont Radyasyon ki pa Iyonizan (International Commission on Non-Ionizing Radiation Protection, ICNIRP). ICNIRP 
se yon òganizasyon endepandan ki bay enfòmasyon syantifik ak konsèy ki baze sou prèv sou pwoteksyon kont 
radyasyon ki pa iyonizan atravè yon pakèt piblikasyon, epi IEEE se yon òganizasyon referans nan devlopman 
estanda endistriyèl.



Sekirite Teste pou Satisfè  
Plizyè Sètifikasyon

Teknoloji nou te chwazi yo itilize ond radyo ki gen 
frekans ki ba anpil (ELF) ki se yon mòd deteksyon 
ki pa iyonizan ki konfòm ak rekòmandasyon 2019 
IEEE pou piblik la an jeneral itilize li san danje, ki gen 
ladan moun ansent ak pitit yo ki poko fèt, ansanm ak 
operatè yo. Sistèm sa a te sibi tès sekirite epi li satisfè 
sètifikasyon sa yo:

•	 Estanda IEEE C95.1-2019 sou Nivo Sekirite 
konsènan EMF

•	 Direktiv ICNIRP 2010 sou Limitasyon 
Ekspozisyon avèk Chan Elektrik ak Mayetik ki 
Varye Pandan yon Sèten Tan (1 Hz-100 kHz)

•	 Sètifikasyon Laboratwa Tès ki Rekonèt 
Nasyonalman (Nationally Recognized Testing 
Laboratory, NRTL), an akò ak UL 61010-1, 
CSA 61010-1 and EN 61010-1

•	 Lwa Ameriken sou Andikap (konfòmite an  
tèm aksesibilite)

•	 RoHS (restriksyon itilizasyon kèk sibstans 

danjere nan ekipman elektrik)

Itilizasyon Konparab Ond  
Radyo ELF
Solisyon sa a itilize ond radyo ELF nan ranje sistèm 
anti-vòl (detektè EAS) yo itilize lajman nan komès an 
detay pou prevansyon pèt.

Direktiv FDA: Administrasyon Manje ak Medikaman 
Etazini (FDA) te pibliye direktiv konsènan sistèm 
anti-vòl (detektè EAS)¹ epi li te detèmine risk 
entèferans sistèm EAS avèk aparèy medikal yo trè 
ba, epi nenpòt efè sou enplant yo ak moun ki pote yo 
a jeneralman pasajè epi li pa gen anpil chans pou yo 
lakòz sentòm klinikman siyifikatif lakay pifò moun ki 
konsène yo.

Sepandan, aparèy medikal elektwonik yo ka sansib 
ak sistèm ond radyo ELF yo.² Vizitè ak operatè sistèm 
nan ki gen yon aparèy medikal enplante oswa pòtatif 
dwe konsilte fabrikan aparèy yo a oswa doktè yo 
pou jwenn enfòmasyon ki gen rapò ak pwòp aparèy 
espesifik yo. Gen yon lòt metòd deteksyon ki disponib 
si ou gen enkyetid sou sekirite.

